
    CONCELLO DE MUROS
              (A Coruña)

ACTA DA SESIÓN DO PLENO EXTRAORDINARIO NÚMERO 7 DO DÍA 16 DE MAIO DE
2025

Expediente número: 2025/G010/00007

PEGADA DIXITAL: fc58beb99f0177651812ffc4e39340d9fcaab6df6ba3d7b9bc1e506138896f87

URL: https://www.youtube.com/watch?v=O-wol4I68xw

PERSOAS ASISTENTES:

PRESIDENTA:

Da. María Lago Lestón (BNG)

CONCELLEIROS/AS:

Da. Laura Eiras Rivadeneira (BNG)

D. Mario Martínez Lago (BNG)

Da. Maruxa Martínez Romaní (BNG)

Da. Caridad González Cerviño (PSOE)

D. Damián Torea García (PSOE)

Da. Sandra Maneiro Pais (PSOE)

Da. María Inés Monteagudo Romero (PP)

D. Juan Manuel Martínez Martínez (PP)

D. José Vázquez Rama (PP)

Da. María Manuela Leis Cambeiro (PP)

D. Manuel Secundino Lago Álvarez (MC)

Non asiste, pero xustifica a súa ausencia,Da. María del Carmen González García (PP).

SECRETARIA XERAL:

Da. Mónica Freire Dosil

No salón de sesións da Casa Consistorial sendo ás catorce horas e trinta minutos, do día de
referencia, reúnense en primeira convocatoria os/as concelleiros/as citados/as anteriormente,

    CONCELLO DE MUROS
              (A Coruña)

co obxecto de celebrar a sesión extraordinaria do Pleno da corporación, asistidos por min, a
secretaria do Concello que certifico.

Comprobada a existencia do quórum necesario, a señora alcaldesa declara aberta a sesión,
con arranxo á seguinte orde do día:

ORDE DO DÍA

ÚNICO. Aprobación do proxecto e solicitude de subvención a Deputación de A Coruña
para a construción e mellora de parque infantil  e zona deportiva en Esteiro e Louro,
Muros, (Expte.: 2025/A003/4)

Toma a palabra a Sra. Alcaldesa que explica a proposta

ANTECEDENTES

1. Xustificación e necesidade do interese público da actuación

O Concello de Muros ten a intención de crear dúas áreas de lecer infantil: unha na Rúa da
Ribeira do Maio, en Esteiro, e outra na Agra da Filgueira, en Louro.

No caso do parque da parroquia de Esteiro, unha das máis poboadas do Concello de Muros e
cun notable incremento de poboación no verán polas súas praias, a localización céntrica deste
parque,  ao carón da estrada AC-550,  da  praia  de  Parameán e da zona verde do Artón,
convértea nunha situación idónea como espazo de recreo para os máis cativos,  tanto do
concello como dos visitantes.

Actualmente, na parroquia de Esteiro non existe un parque infantil en condicións óptimas. A
zona dispoñible conta unicamente con pequenos elementos de xogo na zona verde do Artón,
que non ofrecen a infraestrutura necesaria para garantir un espazo seguro e moderno para o
lecer infantil.

Tamén se proxecta a mellora integral da zona deportiva e do parque infantil situados na Agra
de Filgueira, Louro, xunto aos colexios de educación infantil da parroquia. Trátase dunha área
pública  infrautilizada,  que  presenta  deficiencias  tanto  nos  accesos  como  no  estado  das
instalacións,  polo que se propón a súa revalorización como espazo de uso comunitario e
interxeracional.

Ao igual que en Esteiro, Louro incrementa notablemente a súa poboación no verán debido,
principalmente, ás súas praias (unha delas, a única do concello e da ría de Muros-Noia con
bandeira azul)n e ao gran número de segundas vivendas, o que supón un polo de atracción
turística. Esta circunstancia crea a necesidade de dotar esta localidade tamén dun parque de
xogos para nenos en óptimas condicións.

    CONCELLO DE MUROS
              (A Coruña)

A creación e mellora destes parques infantís é fundamental. Para contar con parques infantís
de calidade, acordes á demanda dos nenos e á contorna das súas instalacións, consideramos
que esta actuación é necesaria e urxente para que os máis pequenos da casa,  tanto da
parroquia de Esteiro como de Louro, así como os seus visitantes, poidan gozar deles o antes
posible.

A creación destes parques infantís é clave para mellorar a calidade de vida dos nenos e
nenas,  proporcionándolles un espazo de xogo  seguro  e  moderno.  Ademais,  contribuirá  á
dinamización social  e económica da área,  complementando as infraestruturas de lecer xa
existentes. A existencia dun espazo público deste tipo fomentará hábitos saudables, permitirá
unha mellor conciliación familiar e ofrecerá un punto de encontro interxeracional.

Estes  parques  están  proxectados  en  lugares  cun  alto  potencial  de  usuarios  e  onde  non
existen outras instalacións similares. Só se atopan pequenos elementos de xogo en outras
zonas das parroquias de Esteiro e Louro.

2. Razóns de interese público

Cultural:
A creación e mellora destes espazos supón un reforzo do tecido social e cultural do municipio,
favorecendo  a  transmisión  de  valores,  o  contacto  co  entorno  e  o  uso  de  materiais  que
respectan a identidade local. Os nenos poderán gozar de xogos tradicionais, mentres que o
deseño do parque integrará elementos que reflictan a historia e a natureza da contorna.

Estes espazos tamén serán un punto de encontro interxeracional onde as xeracións máis
novas poderán interactuar e participar en actividades que reforcen as súas raíces culturais,
aprendendo e transmitindo as tradicións da súa parroquia. Ademais, a presenza de elementos
que reflictan  a  natureza  e  a  historia  local  na  súa  decoración  e  deseño,  como  o  uso  de
materiais  típicos  da  zona  (madeira,  pedra,  etc.),  contribuirá  á  conservación  e  difusión  da
identidade cultural do municipio.

Deportivo:
Ambos  parques  fomentarán  a  actividade  física  desde  a  infancia.  No  caso  de  Esteiro,
instalaranse  xogos  como  randeeiras,  mallas  para  escalar  ou  tobogáns.  En  Louro,
recuperarase unha pista deportiva en desuso, colocaranse porterías e valado, e marcaranse
zonas  de  xogo.  Tamén  se  incorporarán  elementos  para  o  exercicio  físico,  mellorando  a
coordinación e condición física dos usuarios. A interacción cos diferentes elementos de xogo
ofrece oportunidades para practicar o equilibrio, a axilidade e a destreza física, promovendo
así a actividade física desde idades temperás.

Ademais, a proximidade dos parque a espazos de lecer como a praia, a estrada AC-550 e a
zonas  verdes.  convérteo  nun  punto  estratéxico  para  a  realización  de  actividades
complementarias, como camiñadas familiares ou xiros ciclistas, que favorecen a práctica de
deporte ao aire libre en contornos naturais.

    CONCELLO DE MUROS

Social:
A construción  dos  parques infantis  tamén ten  un  claro  beneficio  social.  A  creación deste
espazo público promoverá a convivencia e a integración social, ao servir de punto de encontro
para nenos e familias da parroquia e das localidades circundantes. Este espazo será un lugar
onde  as  nenas e  os  nenos  poderán  interactuar  entre  eles,  creando  lazos  de  amizade  e
fomentando a socialización nun entorno seguro.

Os parques contribuirán á mellora da conciliación familiar, xa que as nais e os pais poderán
pasar  tempo  de  calidade  cos  seus  fillos  nun  espazo  adaptado  ás  súas  necesidades  e
intereses. Isto tamén implica unha mellora no benestar emocional e social das familias, ao
contar con infraestruturas que favorecen a súa participación activa na vida comunitaria.

Económico:

A construción  destes  parques  infantís  tamén  terá  un  impacto  económico  positivo  para  o
Concello de Muros. A mellora da infraestrutura de lecer atraerá á poboación local, así como
ao turismo, especialmente na época estival, cando estas localidaes Esteiro experimenta un
aumento no número de visitantes debido ás súas praias e festas.

Este espazo público, ao ser accesible e atractivo para as familias, tamén pode ser un factor de
dinamización económica para os comercios e establecementos locais. Ao mellorar a calidade
de vida e os servizos dispoñibles para as familias, o parque pode contribuír á estabilización e
crecemento  da  poboación  residente  na  zona,  promovendo  tamén  a  creación  de  novas
oportunidades de negocio.

Ademais, a súa existencia pode mellorar a valoración do municipio por parte de turistas e
novos  residentes,  favorecendo  a  atractividade  da  área  para  o  establecemento  de  novos
negocios ou a expansión de servizos comerciais relacionados co ocio e o lecer infantil.

Humanitario: 

Ambas  actuacións  responden  a  unha  necesidade  básica  de  ofrecer  espazos  seguros  e
accesibles  para  o  desenvolvemento  infantil,  reducindo  desigualdades  sociais.  A  súa
gratuidade  e  localización  aseguran  o  acceso  igualitario  a  todos  os  nenos  e  nenas,
promovendo unha sociedade máis inclusiva e cohesionada, independentemente da súa idade
ou condición, fomentando a igualdade de oportunidades.

Conclusión

A construción destes parques infantís en Esteiro e Louro non só responde a unha necesidade
local, senón que tamén se presenta como unha actuación estratéxica de interese público de
carácter cultural, deportivo, social, económico e humanitario. A súa realización beneficiará á
poboación infantil,  ás familias e  á comunidade en xeral,  mellorando a calidade de vida e
promovendo o benestar  de todos os veciños de Muros,  ao mesmo tempo que fomenta o
desenvolvemento  dunha  infraestrutura  que  dinamiza  social  e  económicamente  a  estas
parroquias.

3. Interese da necesidade da actuación

    CONCELLO DE MUROS
              (A Coruña)

Parque Infantil en Esteiro 

O parque estará situado entre a estrada AC-550 e o mar, nunha zona verde considerada o
centro neurálxico de Esteiro. Esta infraestrutura terá unha delimitación con valado de madeira
de  aproximadamente  90  cm de  altura  e  unha  superficie  de  aproximadamente  1.200  m²,
distribuídos da seguinte maneira:

 Zona axardinada: 490 m² con pendente moderada para salvar a diferenza de cota,
proporcionando tamén un espazo verde que mellore a estética da contorna.

 Zona de xogos infantís: 710 m², con pavimentos diferenciados de formigón e caucho
amortecedor, garantindo seguridade e accesibilidade para todos os usuarios.

 Elementos de xogo homologados en madeira  e metal,  divididos por idades,  como
randeeiras, torres con tobogán, malla para escalar,  xogos de resorte e subebaixa,
asegurando unha oferta  variada e adecuada ás necesidades do desenvolvemento
infantil.

Parque Infantil e Zona Deportiva en Louro

O parque estará situado na Agra de Filgueira,  xunto aos colexios de educación infantil  e
primaria, e executaranse as seguintes actuacións:

 Pavimentación  con  formigón  pulido  dunha pista  deportiva  e  marcado  da  zona  de
xogos.

 Instalación de porterías e valado contra o vento do noroeste.

 Renovación  da  área  infantil,  cunha  nova  capa  de  area,  instalación  dun  balancín
xiratorio de catro asentos e un carrusel con rede.

 Nova fonte, mesas, bancos e rampla de formigón de 2 metros para o acceso dende o
aparcadoiro.

 Corta  de  piñeiros,  axardinamento  da  zona  suroeste  e  colocación  de  sinalización
informativa e placa permanente ao finalizar o proxecto.

4. Actuacións a desenvolver

As accións previstas inclúen:

 Subministración e instalación de xogos e carteis informativos.

 Colocación de tobogáns, randeeiras, casas de xogos, tirolina, balancíns e carruseis.

 Pavimentación e valado parcial en Louro, limpeza e axardinamento.

 Instalación de ramplas de acceso, mobiliario urbano e sinalización explicativa.

 Hidrolimpeza de pavimentos e execución de novo caucho en Esteiro.

 Instalación de fontes, bancos e mesas en ambos parques.

5. Circunstancias que impidan ou dificulten acollerse a programas de subvencións

A imposibilidade de financiar  esta  obra con recursos propios do Concello  fai  necesaria  a
solicitude desta axuda. A inclusión no POS+ 2026 atrasaría a execución, xa que habería que

    CONCELLO DE MUROS
              (A Coruña)

esperar  á súa publicación e aprobación para solicitar a axuda e iniciar a licitación,  o que
atrasaría considerablemente a posta en funcionamento desta infraestrutura esencial.

6. Orzamento

O orzamento total do proxecto ascende a 232.460,99€ (IVE incluído), segundo o proxecto
elaborado pola arquitecta Rosario Parada Portas con data do 9 de maio de 2025. O prazo de
execución da obra estímase en tres meses

7. Financiamento

Debido á falta de crédito  e recursos financeiros,  solicítase á Deputación da Coruña unha
subvención por importe de 185.968,79€, equivalente ao 80% do orzamento total. 

O Concello de Muros carece actualmente de falta de crédito e recursos financeiros, tanto
propios como alleos, suficientes para poder executar esta obra, precisando de financiamento
externa.

Esta axuda permitirá que o parque infantil estea en funcionamento no derradeiro trimestre de
2025, garantindo a súa execución dentro dos prazos previstos e sen comprometer outras
partidas orzamentarias municipais.

En base a todo isto, esta alcaldía propón a comisión informativa ditaminar favorablemente os
seguintes acordos para a súa posterior aprobación por parte do pleno da Corporación do
Concello  de Muros,  de  acordo  co establecido  no artigo  22 da Lei  7/1985,  de  2  de abril,
reguladora das bases do réxime local,

Primeiro. Aprobar o proxecto denominado “Construción e mellora de parque infantil e zona
deportiva en Esteiro e Louro, Muros” redactado pola arquitecta Rosario Parada Portas con
data de 9 de maio de 2025, cuxo orzamento ascende a un total de 232.460,99€ (IVE incluído).

Segundo. Solicitar unha subvención económica á Deputación da Coruña por un importe de
185.968,79€, o que supón unha axuda do  80% do orzamento total da actuación, co fin de
poder iniciar os trámites necesarios para incoar o expediente correspondente e realizar a obra
no prazo previsto.

Terceiro.  Designar á alcaldesa, Dª María Lago Lestón, como representante do Concello de
Muros  ante  a  Deputación  da  Coruña  para  a  xestión  desta  solicitude  e  a  tramitación  do
expediente.

Rematadas as intervencións, o Pleno da corporación, cos votos a favor do grupo
municipal do BNG (4), do grupo municipal socialista (3), do grupo mixto Muros

    CONCELLO DE MUROS
              (A Coruña)

Centrado (1) e coa abstención do grupo municipal do partido popular (4 votos),
acorda:

Primeiro. Aprobar o proxecto denominado “Construción e mellora de parque infantil e zona
deportiva en Esteiro e Louro, Muros” redactado pola arquitecta Rosario Parada Portas con
data de 9 de maio de 2025, cuxo orzamento ascende a un total de 232.460,99€ (IVE incluído).

Segundo. Solicitar unha subvención económica á Deputación da Coruña por un importe de
185.968,79€, o que supón unha axuda do  80% do orzamento total da actuación, co fin de
poder iniciar os trámites necesarios para incoar o expediente correspondente e realizar a obra
no prazo previsto.

Terceiro.  Designar á alcaldesa, Dª María Lago Lestón, como representante do Concello de
Muros  ante  a  Deputación  da  Coruña  para  a  xestión  desta  solicitude  e  a  tramitación  do
expediente.

E sen máis asuntos que tratar a Sra. Alcaldesa da por rematada a sesión, cando son as 15:15
horas, de todo o que eu como secretaria dou fe.

As intervencións desta sesión están incorporadas á acta multimedia que consta no expediente 
electrónico con número 2024/G010/000014 e identificado pola pegada dixital:

 fc58beb99f0177651812ffc4e39340d9fcaab6df6ba3d7b9bc1e506138896f87

O vídeo gravado durante a sesión está incorporado ao expediente, asemade, está dispoñible
para o público na URL: https://www.youtube.com/watch?v=O-wol4I68xw

A secretaria Xeral.

Documento asinado electrónicamente

https://www.youtube.com/watch?v=O-wol4I68xw

